
                                                  ОПШТИНА  КОЧАНИ 

 

 ИЗВЕШТАЈ ЗА РЕАЛИЗАЦИЈА НА 

ПРОГРАМАТА ЗА КОМУНИКАЦИЈА   

за 2022 година 

 Увод 

Програмата за комуникација на Општина Кочани во 2022 г. се реализираше според 

постојната законска регулатива, расположливите финансиски, технички средства и 

човечки ресурси.   

Врз принципот на активна транспарентност, според општите и специфичните 

програмски цели и според потребите што доаѓаа од граѓаните како корисници на 

услугите и од надворешната јавност воопшто, се работеше на четири главни пункта: 

 – обезбедување пристап до информации;  

– информирање за надлежноста и услугите на Општина Кочани; 

– буџетска и фискална транспарентност; 

– информации за специфичните надлежности на Општината. 

 

Програмата ја спроведуваше општинската администрација со раководните и со 

стручните служби, под раководство на градоначалникот на Општината, согласно со 

процедурите за комуникација. Обработката и дистрибуцијата на дел од материјалите  

преку традиционални и нови медиуми ја спроведуваат општински службеници. 

Администрирањето на веб-страницата се реализира со службеници од Секторот за 

планирање и развој, Одделение за ИКТ. Директните средби на градоначалникот со 

граѓани, претставници на институции и на граѓански организации се реализираат со 

служби од Кабинетот на градоначалникот. 

Услови за реализирање на Програмата за комуникација во 2022 година 

Пренесувањето на информациите од Општина Кочани е според принципот на активна 

транспарентност, што значи објавување информации без претходно доставено 

официјално барање за слободен пристап. Отвореноста на Општина Кочани кон 

медиумите и кон нивниот интерес за прашања поврзани со работата на единицата на 

локалната самоуправа, во 2022 година резултираше со постојани и коректни релации со 

традиционалните и новите медиуми на локално, регионално и на национално ниво. 

Во 2022 година, се реализирани 657 директни средби на граѓани со градоначалникот. 

Прием кај градоначалникот реализирале 409 мажи и 248 жени. Според надлежностите, 

средбите најмногу се однесувале на прашања од социјалата (132), потоа од областа на 

инфраструктурата (91) и на комуналните дејности (91).   

Комуникацијата на Советот на Општина Кочани со традиционалните медиуми се 

реализираше според интересот на медиумите и новинарите за прашањата од јавен 

интерес од локално значење, актуализирани од дневниот ред на седниците, односно 

иницирани од членови на Советот. Седниците на Советот на Општина Кочани имаат 

директен пренос преку социјалната мрежа Фејсбук.   

Реализирани активности според програмските цели 

Програмата за комуникација во 2022 година се реализираше според зацртаните цели. 

Општина Кочани работеше на редовно, непрекинато и навремено информирање за 

реализација на тековни проекти, планови за нови проекти и политики, законски обврски 

на граѓаните, законски измени, резултати од сработеното и др. Комуникацијата со 

јавноста се одвиваше преку медиумите и социјалните мрежи со вести, соопштенија, 

интервјуа, посети и средби со граѓани и работилници. 

  

За поголема вклученост на граѓаните во активностите од заеднички интерес и во 

процесот на донесување одлуки и градење отворена општина, граѓаните се 

поттикнуваа за учество во креирањето на буџетот и поголема вклученост во 

донесувањето програмски и плански документи. Ова се постигнуваше со 

организирање јавни трибини, расправи и дебати. Во 2022 година се одржаа четири јавни 

расправи на теми: сообраќај (решавање на потребите за паркирање); заштита на 

животната средина (проблеми со загадување на воздухот); домување на социјални 

категории граѓани и за креирање на општинскиот буџет. Во два наврата е реализиран 

отчет на градоначалникот. 

 

За поттикнување на поголемо учество на граѓаните во манифестациите од 

заеднички интерес се одвиваше комуникација со повеќе целни групи. Се реализираа 

манифестациите: ДАФ 2022, Влашки фестивал, Денови на кочанскиот ориз, 

велосипедската тура „По патеката на оризот“, а беа поддржани планински велосипедски 

тури, Осмосептемвриското моторели и др.  

За обезбедување комуникација и распространување на информациите по мера на 

посебните целни групи, Општината ги имаше предвид спецификите на секоја од 

целните јавности: навиките на информирање, јазикот и начинот на обраќање, потребите 

и интересите и сл., и успеа да одржува постојана комуникација со различни целни групи: 

земјоделци, ученици, студенти, пензионери, планинари, велосипедисти, лица со 

хендикеп, жители од урбаните и руралните делови и други групи. 

 

Канали и алатки за реализираната комуникација 

Во 2022 година се користеа расположливите канали и алатки за комуникација и се 

воведуваа нови. 

1. Веб-страницата на Општина Кочани е основен канал за комуникација со граѓаните, 

врз основа на кој се оценува транспарентноста, отвореноста и отчетноста на единиците 

на локалната самоуправа.  

На веб-страницата на Општина Кочани во 2022 година имаше 251 објавa – вести, 

информации, соопштенија, известувања, кои се систематизирани и во изданија на 

електронски месечен билтен „Инфо-Кочани“.   

Индекс на активна транспарентност на општините 

Во 2022 година, според Индексот на активна транспарентност на Центарот за граѓански  

активната транспарентност на Општина Кочани во 2022 година изнесува високи 95,8 % 

(2021: 93,1 %) (од можни 100 %), со што се наоѓа во групата институции со ‘многу добра’ 

активна транспарентност, кои ги исполнуваат обврските од 80 до 100 %. Со овие бодови 

Општината се наоѓа на високата шеста позиција (2021: седма позиција) од вкупно 98 

рангирани институции во државата и е во групата на најдобрите 10 институции според 

нивото на активна транспарентност. Подобрувањето на транспарентноста со 2,8 % во 

однос на 2021 година е значајно, ако се земе предвид податокот дека токму во најдобрата 

група со ‘многу добра’ активна транспарентност се наоѓа доминантен дел од 

институциите, дури 43.   

 

Во однос на регионите, Општина Кочани го задржа лидерското место во Источниот 

Регион. Според мерењата на Центарот за граѓански комуникации „Втора година по ред 

лидер во регионот е Кочани, којшто ланските 93 % ги зголеми на 96 %“.   

 

Според мерењата извршени од Здружението „ИНИ“, во рамките на проектот „Со 

професионална администрација до ефикасни и квалитетни услуги на локално ниво“, 

Општина Кочани го има водечкото место во Источниот Плански Регион  со високи 93 % 

исполнетост на обврските. 
 

Оценувањето на активната транспарентност се врши врз основа на податоците што 

институциите ги имаат објавено на своите веб-страници, врз основа на законските 

обврски што ги имаат за објавување информации од сфери кои се од важност за 

граѓаните и кои влијаат врз нивните животи и работењето. Во оваа смисла, се  земаат  

предвид обврските што произлегуваат од Законот за слободен пристап до информациите 

од јавен карактер и обврските од други закони што се однесуваат на трошењето јавни 

пари. 

 

Индекс на фискалната транспарентност на општините 

 

Во извештајот од истражувањето на фискалната транспарентност на општините, 

реализирано со Проектот на УСАИД за зајакнување на капацитетите за искористување 

на ресурсите, Општина Кочани е во групата најтранспарентни општини и го следи  

општиот тренд на постојано подобрување.  

  

Според индексот на буџетска транспарентност на ниво на единици на локалната 

самоуправа изработен од Центарот за економски анализи, Општина Кочани е на 

високото шесто место во групата 13 најтранспарентни општини во државата. Буџетската 

транспарентност во однос на претходната фискална година бележи раст од два индексни 

поени, односно има вкупно 15 од максимални 16 поени.  

 

Даночната транспарентност на Општина Кочани е со многу висок степен на интензитет, 

односно измерена е транспарентност од 60 % на локалните даноци, со 20 % подобрување 

од минатата година. 

Мерењето на буџетската транспарентност на општините е извршено врз основа на 

степенот и начинот на достапност (јавност) на документите кои се поврзани со 

буџетскиот процес кај секоја општина и степенот на учество на засегнатите страни во 

сите фази од буџетскиот процес, а нивото на даночната транспарентност е утврдено врз 

основа на достапноста на документи, информации и податоци поврзани со даночниот 

систем на локално ниво, како и учеството на граѓаните во носењето одлуки.  

 

Вклученоста на граѓаните во степенот на влијанието врз трошењето на собраните даноци 

на општините е мерена и преку отвореноста на седниците на општините и 

организирањето јавни расправи по основ на завршната сметка, а дополнително и 

ангажираноста на општините во поттикнувањето на вклучување на граѓаните во 

локалните политики. Во Извештајот на Проектот на УСАИД за зајакнување на 

капацитетите за искористување на ресурсите, Општина Кочани е издвоена како еден од 

добрите примери кои започнаа да ги споделуваат во живо седниците на Советот преку 

каналот Јутјуб. 

 

Мерењето на фискалната транспарентност кај локалната власт е со цел да се воспостават 

транспарентни процедури и правила кои ќе го регулираат буџетски процес, а со тоа 

добро поставените процедури и правила ќе придонесат да ја редуцираат можноста од 

дискрециско водење фискални политики на локално ниво. 

 

2. За комуникација со јавноста се користеа социјални медиуми и други 

дигитални/електронски канали за комуникација: фејсбук-страница и профил на 

инстаграм на Општина Кочани; информативни интернет-портали, веб-страници и 

социјални профили на традиционални медиуми, до кои се распространуваа дневно-

информативните објави од веб-страницата на Општина Кочани. 

Заради непосредно следење на процесот на донесување одлуки од страна на членовите 

на Советот, и во 2022 година продолжи директниот пренос на седниците на Советот на 

Општина Кочани преку социјалната мрежа Фејсбук. 

3. Во 2022 година Општина Кочани остана дел од дигиталната платформа мЗаедница. 

Оваа платформа обезбедува нов и иновативен начин преку кој граѓаните можат да 

комуницираат со нивната општина и да влијаат во нивните заедници. На овој начин 

Општина Кочани овозможува електронска комуникација со граѓаните, преку која можат 

да пријавуваат проблеми од јавен интерес од локално значење; да доставуваат предлози, 

да аплицираат за стипендии и редовно да бидат информирани за новостите во 

Општината.  

  

4. Традиционални медиуми – локалните, регионалните и националните медиуми, 

медиумите што ја покриваат територијата на целата држава (телевизии и радиостаници 

со национална концесија, дневни весници, магазини и др.) се дел од комуникациските 

канали со јавноста. Пренесувањето на информативните содржини преку приватните 

радиодифузни претпријатија се реализираше по избор и со волја на медиумот, без 

финансиски надомест од Општината.  

5. Директни контакти – во 2022 година се реализирани директни средби во најразлични 

формати на теми од јавен интерес од локално значење: средба со крводарители; со 

претставници на планинарски друштва, претставници на пчеларски здруженија, 

велосипедски здруженија, крводарители, стопанственици и сл.  

За остварување на внатрешната комуникација се користеа следниве облици: 

1. Лична комуникација:  редовни неделни колегиуми, состаноци на ниво на сектори и 

одделенија, состаноци ‘еден на еден’. 

2. Писмена комуникација: службени дописи, огласна табла. 

3. ИТ-комуникација: внатрешна електронска мрежа (интранет). 

Финансиска реализација на средствата од Програмата за комуникација за 2022 

година: 

По основ на огласи и јавни повици во национални печатени гласила (во 2022 година 

по реализирана постапка за јавна набавка огласите се објавуваа во весниците „Слободен 

печат“, „Вечер“ и „Коха“) се потрошени 576.799 денари, а за продукција, 

постпродукција и други комуникациски услуги се наменети 5.900 денари за 

изработка на промотивно видео за Кочани.  

Општина Кочани целосно се придржуваше кон законската рамка и од Програмата за 

комуникација не се наменети пари за медиуми и медиумски услуги односно за 

емитување информативни или рекламни содржини на приватни радиодифузни 

претпријатија.   

 

Општина Кочани 

Одделение за правни и општи работи 

